
Rusiya Kiyevi vurub, ölənlər var
Sentyabr 04, 2026

Kiyevə hücum. 8 sentyabr 2026

Sentyabrın 8-nə keçən gecə Rusiya qüvvələri Kiyevə raket və dronlarla zərbə endirib. İki
nəfər həlak olub, 16 nəfər xəsarət alıb.

Hücum ABŞ prezidenti Donald Trampın xüsusi elçiləri Stiv Uitkoff  və Cared Kuşnerin
səfəri ilə bağlı üçgünlük fasilədən sonra həyata keçirilib. Ukraynanın xarici işlər naziri
Andriy Sibiqa "X" sosial şəbəkəsində yazıb ki, "ABŞ prezidentinin sülh elçiləri şəhəri

tərk edən kimi, Putin Kiyevə növbəti genişmiqyaslı və dəhşətli hücuma başlayıb".

Ukrayna prezidenti Volodimir Zelenski hücumun güclü olduğunu, Rusiya qüvvələrinin
mülki infrastruktur obyektlərini hədəfə aldığını bildirib.

https://www.azadliq.org/d%C3%BCnya_x%C9%99b%C9%99rl%C9%99ri


Ukraynanın digər bölgələri, Odessa və Sumı vilayəti də hücuma məruz qalıb. Sumı

vilayətində Kiyev-Sumı sərnişin qatarının lokomotivinə zərbə endirilib. Sərnişinlər
təxliyə olunub, xəsarət alanlar barədə məlumat verilməyib.

Rusiya Müdafiə Nazirliyi bildirib ki, "Ukraynanın dronları və qanadlı raketlərin istehsalı
və saxlanılmasında istifadə olunan hərbi-sənaye kompleksi obyektlərinə, Kiyev və Kiyev

https://t.me/dsns_telegram/73978?embed=1


vilayətindəki nəqliyyat-logistika və paylayıcı mərkəzlərə, Odessa vilayətinin
Çernomorsk limanındakı obyektlərə kütləvi zərbələr endirilib".

Ukrayna Hərbi Hava Qüvvələri Rusiyanın ötən gecə "Oniks" gəmi əleyhinə raketlər,

ballistik raketlər, 32 ədəd X-101 qanadlı raketi və 166 dron buraxdığını bildirib.
Məlumata görə, Ukrayna qüvvələri iki ballistik raketi, 31 qanadlı raketi və 142 dronu
vurub. Buraxılan və vurulan raket və dronların sayı barədə müstəqil məlumat yoxdur.

AzadlıqRadiosu © 2026 Inc. | Bütün hüquqlar qorunur


